
Chandrashekhara Ashtakam

చన్ద్రశేఖరాష్టకమ్ 

(శివరహస్యాన్తర్గతే  మార్కణ్డేయకృతమ్ )

చన్ద్రశేఖర  చన్ద్రశేఖర  చన్ద్రశేఖర  పాహి మామ్ ।
చన్ద్రశేఖర  చన్ద్రశేఖర  చన్ద్రశేఖర  రక్ష మామ్ ॥
రత్నసానుశరాసనం రజతాద్రిశ ‍ృఙ్గనికేతనం
శిఞ్జినీకృతపన్నగేశ్వరమచ్యుతానలసాయకమ్  । (సిఞ్జినీ )

క్షిప్రదగ్ధపురత్రయం    త్రిదశాలయైరభివన్దితం    (త్రిదివాలయైరభివన్దితం   )
చన్ద్రశేఖరమాశ్రయే   మమ కిం కరిష్యతి వై యమః ॥ ౧॥

పఞ్చపాదపపుష్పగన్ధిపదామ్బుజద్వయశోభితం
భాలలోచనజాతపావకదగ్ధమన్మథవిగ్రహమ్   ।

భస్మదిగ్ధకలేవరం  భవనాశనం భవమవ్యయం
చన్ద్రశేఖరమాశ్రయే   మమ కిం కరిష్యతి వై యమః ॥ ౨॥

మత్తవారణముఖ్యచర్మకృతోత్తరీయమనోహరం
పఙ్కజాసనపద్మలోచనపూజితాఙ్ఘ్రిసరోరుహమ్  ।

దేవసిన్ధుతరఙ్గశీకరసిక్తశీతజటాధరం   (తరఙ్గసీ , సిక్తశుభ్ర )
చన్ద్రశేఖరమాశ్రయే   మమ కిం కరిష్యతి వై యమః ॥ ౩॥

కుణ్డలీకృతకుణ్డలీశ్వరకుణ్డలం    వృషవాహనం (కుణ్డలేశ్వర )
నారదాదిమునీశ్వరస్తుతవైభవం  భువనేశ్వరమ్ ।

అన్ధకాన్తకమాశ్రితామరపాదపం   శమనాన్తకం
చన్ద్రశేఖరమాశ్రయే   మమ కిం కరిష్యతి వై యమః ॥ ౪॥

యక్షరాజసఖం భగాక్షహరం భుజఙ్గవిభూషణం
శైలరాజసుతాపరిష్కృతచారువామకలేవరమ్  ।

క్ష్వేడనీలగలం పరశ్వధధారిణం మృగధారిణం (క్ష్వేలనీల)
చన్ద్రశేఖరమాశ్రయే   మమ కిం కరిష్యతి వై యమః ॥ ౫॥

భేషజం భవరోగిణామఖిలాపదామపహారిణం

దక్షయజ్ఞవినాశనం  త్రిగుణాత్మకం  త్రివిలోచనమ్  ।
భుక్తిముక్తిఫలప్రదం  సకలాఘసఙ్ఘనిబర్హణం 
చన్ద్రశేఖరమాశ్రయే   మమ కిం కరిష్యతి వై యమః ॥ ౬॥

భక్తవత్సలమర్చితం నిధిమక్షయం హరిదమ్బరం
సర్వభూతపతిం పరాత్పరమప్రమేయమనామయమ్  । (పరాత్పరమప్రమేయమనుత్తమమ్ )

సోమవారిదభూహుతాశనసోమపానిలఖాకృతిం (సోమవారిన్,సోమవారిన) (భోహుతాశన)
చన్ద్రశేఖరమాశ్రయే   మమ కిం కరిష్యతి వై యమః ॥ ౭॥

విశ్వసృష్టివిధాయినం  పునరేవ పాలనతత్పరం
సంహరన్తమథ ప్రపఞ్చమశేషలోకనివాసినమ్  । (సంహరన్తమపి)

క్రీడయన్తమహర్నిశం  గణనాథయూథసమాకులం (గణనాథయూథసమన్వితం)
చన్ద్రశేఖరమాశ్రయే   మమ కిం కరిష్యతి వై యమః ॥ ౮॥

ఫలశ్రుతిః  -
మృత్యుభీతమృకణ్డసూనుకృతస్తవం  శివసన్నిధౌ
యత్ర కుత్ర చ యః పఠేన్న హి తస్య మృత్యుభయం భవేత్ ।

దీర్ఘమాయురరోగితామఖిలార్థసమ్పదమాదరాత్   (పూర్ణమాయు , సమ్పదమాదరం)
చన్ద్రశేఖర  ఏవ తస్య దదాతి ముక్తిమయత్నతః ॥

॥ ఇతి శ్రీశివరహస్యాన్తర్గతే   శివాఖ్యే మార్కణ్డేయకృతం
శ్రీచన్ద్రశేఖరాష్టకం    సమ్పూర్ణమ్  ॥

- ॥ శ్రీశివరహస్యమ్  । శివాఖ్యః చతుర్థాంశః  । అధ్యాయః ౧౪
మార్కణ్డేయతపః  -కాలనిగ్రహ  -మార్కణ్డేయవరప్రదానవర్ణనమ్    । ౨౨-౩౭+ ॥

- .. shrIshivarahasyam . shivAkhyaH chaturthAMshaH . adhyAyaH 14

mArkaNDeyatapaH - kAlanigraha - mArkaNDeyavarapradAnavarNanam . 22-37+ ..

Mārkaṇḍeyaమార్కణ్డేయ  beseeches Śiva Candraśekhara శివ చన్ద్రశేఖర  to protect him

from Yamaయమ who had appeared as the bearer of early death; and iterates the rhetoric,

that since he is under the protection of Candraśekhara చన్ద్రశేఖర  , what (harm) can Yama

యమ possibly do.

The shloka order and renumbering complies to the popular name of the composition.

